Mbi ndërhyrjet në tregun e parasë dhe në tregun valutor gjatë tremujorit të parë të vitit 2019

Mbi Ndërhyrjet në Tregun e Parasë Dhe në Tregun valutor 

Gjatë Tremujorit parë të Vitit 2019
1. Ndërhyrjet e Bankës së Shqipërisë në tregun e parasë gjatë tremujorit të parë të vitit 2019         

1.1. Operacione të tregut të hapur dhe faktorët që kanë ndikuar mungesën e likuiditetit në sistemin bankar 
Tabelë 1:  Veprimet e përkohshme të tregut të hapur 

(në miliardë lekë
.) Burimi: Banka e Shqipërisë.
(në milionë lekë1). 
	DATA
	R/REPO njëditore
	R/REPO njëjavore
	R/REPO

>1 javë <3 muaj
	REPO

Njëditore

	3-Jan-19
	
	14.91
	
	

	10-Jan-19
	
	9.45
	
	

	17-Jan-19
	
	9.43
	
	

	22-Jan-19
	7.63
	
	
	

	23-Jan-19
	4.06
	
	
	

	24-Jan-19
	
	14.60
	1.99
	

	31-Jan-19
	
	9.57
	
	

	7-Shkurt-19
	
	6.89
	
	

	14-Shkurt-19
	
	9.79
	
	

	21-Shkurt-19
	
	11.19
	
	

	25-Shkurt-19
	
	
	1.92
	

	28-Shkurt-19
	
	10.40
	
	

	7-Mars-19
	
	10.09
	
	

	13-Mars-19
	
	13.36
	
	

	21-Mars-19
	
	13.64
	
	

	25-Mars-19
	
	
	3.96
	

	28-Mars-19
	
	16.16
	
	


Në tremujorin e parë të vitit 2019, ndërhyrjet e BSh-së në tregun e parasë konsistuan në operacionet e tregut të hapur për injektim likuiditeti. Në 3-mujorin e parë të vitit 2019, Banka e Shqipërisë ka kryer veprime në tregun sekondar të titujve që kanë ndikuar  në rritjen e likuiditetit të sistemit bankar me 0.60 mld lekë. 
Injektimi mesatar ditor nëpërmjet operacioneve injektuese të likuiditetit me maturim 1-13 javë ka rënë në 22.16 kundrejt mesatarisht 37.50 mld lekëve në 6 muajt e fundit të vitit 2018. Shuma e injektimeve ka ruajtur prirje rënëse prej 32.30 mld lekë në fund të muajit dhjetor në 17.50 mld lekë në fillim të muajit mars, për t’u rritur pranë mesatares 22.08 mld lekë në fund të periudhës. 

Faktori kryesor që ka mbështetur rënien e mungesës së likuiditetit ka qenë efekti pozitiv në likuiditetin e sistemit bankar nga llogaria e qeverisë për 7.0 mld lekë, ndërhyrjet e Bankës së Shqipërisë në tregun valutor me një efekt kumulativ 2.24 mld lekë, si dhe rritja e portofolit të BSH-së me 0.626 mld lekë. Efekti i rritjes së parasë në qarkullim ka ulur mungesën për 800 mln lekë. 

Në  funksion të operacioneve për administrimin e likuiditetit të sistemit bankar, Banka e Shqipërisë ka përdorur instrumentin e saj kryesor, marrëveshjen e anasjelltë të riblerjes me maturim njëjavor për mesatarisht 11.50 mld lekë ose mld lekë ose 52% të likuiditetit total të nevojshëm nga sistemi bankar. Në reflektim të tendencës së rënies së nevojës për injektime të përkohshme, në nivelin më të ulët prej muajit maj të vitit 2016, Banka e Shqipërisë ka ulur injektimet me maturim deri në 3 muaj prej 14.30 mld lekëve në fund të vitit 2018 në 5.9 mld lekë në fund të muajit mars. 
Grafik 1: Ndërhyrjet e Bankës së Shqipërisë në tregun e parasë në periudhën 2016-2019 (me vlerë nominale). Burimi: Banka e Shqipërisë.

Sikurse në 3-mujorin paraardhës, operacioni rregullues për tërheqje njëditore nuk është përdorur gjatë këtij 3-mujori, ndërsa operacionet e injektimit njëditor të likuiditetit janë përdorur në 2 raste, në ditën e fundit të rezervës së detyrueshme të muajit janar për 7.63 dhe 4.06 mld lekë. 
1.2 Operacionet për menaxhimin e likuiditetit të sistemit bankar nëpërmjet portofolit të Bankës ë Shqipërisë 

Gjatë 3-mujorit të parë të vitit 2019, portofoli i Bankës së Shqipërisë është rritur me 0.626 mld lekë pas blerjes nëpërmjet ankandeve të 2.15 mld lekëve dhe marrëveshjeve dypalëshe  të 0.21 mld lekëve bono thesari 12-mujore, ku pesha e zotërimit ka qenë e ulët dhe është maturuar pjesërisht një bono thesari për shumën 1.8 mld lekë, ku zotërimi i BSH-së ka qenë mjaft i lartë. Sikurse shihet në grafikun e mëposhtëm, ndikimi i veprimeve me portofolin në likuiditetin e përhershëm të sistemit bankar në 4 vitet e fundit ka qenë minimal. 


[image: image2]
1.3 Përdorimi i instrumenteve mbështetëse

1.3 Përdorimi i operacioneve lehtësuese nga sistemi bankar. 
Sistemi bankar ka përdorur depozitën në BSH në mënyrë të vazhdueshme dhe për shuma në rritje gjatë periudhës për mesatarisht 7.1 mld lekë kundrejt mesatarisht 5.80 mld lekëve dhe 5.1 mld lekëve të përdorur në 3-mujorët e mëparshëm. Instrumenti i kredisë njëditore është përdorur në 1 rast për shumën 1.9 mld lekë në fund të periudhës së RD në muajin mars kundrejt 5 rasteve në 3-mujorin e mëparshëm. 
2. Ndërhyrjet e Bankës së Shqipërisë në tregun e brendshëm valutor gjatë tremujorit të parë të vitit 2019
2.1  Veprime me bankat e nivelit të dytë 

Në përputhje me vendimin e Komitetit të Zbatimit dhe Këshillimit të Politikës Monetare të dt. 18.12.2018 për të blerë valutë nga bankat e nivelit të dytë gjatë vitit 2019, me objektiv rritjen e rezervës valutore, Banka e Shqipërisë gjatë periudhës ka organizuar 2 ankande të blerjes së valutës në përputhje me kalendarin e publikuar si më poshtë: 
	Kalendari i ndërhyrjeve - Viti 2019

	 
	Data
	Shuma Raundi I (në mln euro)

	1
	15/02/2019
	3-6 mln

	2
	15/03/2019
	3-6 mln

	3
	15/04/2019
	3-6 mln

	4
	06/05/2019
	3-6 mln

	5
	24/05/2019
	3-6 mln

	6
	06/06/2019
	3-6 mln

	7
	20/06/2019
	3-5 mln

	8
	04/07/2019
	3-5 mln

	9
	18/07/2019
	3-5 mln

	10
	01/08/2019
	3-5 mln

	11
	15/08/2019
	3-5 mln

	12
	24/09/2019
	3-4 mln

	13
	18/10/2019
	3-4 mln

	14
	08/11/2019
	3-4 mln

	15
	25/11/2019
	3-4 mln

	16
	06/12/2019
	3-4 mln

	17
	16/12/2019
	3-4 mln


Në dy  ankandet e organizuara janë blerë 18.0 mln Eur, ku 10 mln janë blerë në ankandin e muajit shkurt dhe 8 mln Euro në ankandin e muajit mars. Në të dy rastet, Banka e Shqipërisë, ka përdorur opsionin e blerjeve në raund-in e dytë, sikurse parashikohet në rregullore. 
Rezultatet e detajuara të të gjitha ankandeve të zhvilluara nga Banka e Shqipërisë mund t’i gjeni në link-un e mëposhtëm. 
https://www.bankofalbania.org/Tregjet/Operacionet_e_Bankes_se_Shqiperise/Nderhyrjet_ne_tregun_valutor/
2.2  Veprime me institucione të tjera

Shuma e marrëveshjeve SWAP me Ministrinë e Financave është rritur gjatë 3-mujorit të parë të vitit 2019 në 14.40 mld lekë kundrejt 4.5 mld lekëve në fillim të periudhës, 10.30 mld lekë në fund të muajit shtator 2018 dhe 18.60 mld lekë në fund të muajit qershor 2018. 
Blerjet e zakonshme të valutës nga institucionet e huaja kanë qenë rreth 322.50 mijë USD, ndërkohë që i janë shitur ASD-së 240 mijë Euro. 
� Shifrat janë në vlerë likuiditeti





� Vlera e portofolit për vitin 2019 pasqyron  portofolin e BSH-së deri më 31 mars 2019

